
BENGKEL  ASAS  FOTOGRAFI  &
PELANTIKAN KREW LENSA JPWPL

Labuan, 18 Mei 2026 – Bengkel Asas Fotografi & Pelantikan
Krew LENSA JPWPL telah berlangsung bertempat di Bilik
Rafflesia, Ujana Kewangan.
 
Bengkel ini telah disampaikan oleh Encik Rizahanddy Mokti
dan  melibatkan  seramai  45  orang  peserta  yang  terdiri
daripada  wakil  setiap  sektor  di  Jabatan  Pendidikan
Wilayah Persekutuan Labuan serta wakil sekolah.
 
Program  ini  bertujuan  memperkukuh  kemahiran  asas
fotografi  dalam  kalangan  peserta,  khususnya  bagi
menyokong  dokumentasi  program,  pelaporan  visual  dan
penghasilan bahan hebahan rasmi yang lebih berkualiti,
tersusun dan berimpak.
 
Sepanjang bengkel, peserta telah didedahkan dengan asas
pengendalian  kamera,  teknik  komposisi  gambar,

pencahayaan, sudut rakaman serta etika fotografi dalam
majlis dan program rasmi.
 
Sebagai  kesinambungan  kepada  kursus  ini,  para  peserta
turut menjalani sesi amali fotografi pada 19 hingga 21
Mei 2026 di lokasi dan program yang berbeza. Sesi amali
ini memberi peluang kepada peserta untuk mengaplikasikan
kemahiran  yang  telah  dipelajari  secara  langsung  dalam
suasana program sebenar.












